
Il-funzjonijiet 
u l-motivazzjonijiet tal-ironija 

fil-versi popolari Maltin
YANIKA SCHEMBRI FAVA

SINTEŻI

Dan l-artiklu nbena fuq ir-riċerka li saret għat-teżi tal-Masters fl-Arti fil-
Malti dwar l-ironija fil-versi popolari Maltin, b’mod speċjali l-analiżi tad-
diskrepanzi ironiċi, anke jekk imsaħħa minn mekkaniżmi letterarji oħra, 
l-aktar f’kompożizzjonijiet b’interess soċjali. L-ironija fit-tradizzjoni orali 
Maltija qajla ġiet irriċerkata, u din hija ħasra meta wieħed iqis kif il-wirt orali 
ta’ missirijietna huwa miżgħud b’kuntrasti kontinwi bejn dak li qed jingħad u 
dak li qed jinftiehem, bejn espressjoni u qawwa insinwattiva. L-inkongruwenzi 
maħdumin bil-mekkaniżmu tal-ironija qdew lill-popolin għal diversi skopijiet, 
kuntesti, temi u avvenimenti meħudin mill-ħajja ta’ kuljum tiegħu. Id-diversità 
ta’ applikazzjonijiet u effetti ironiċi timmanifesta l-implikazzjonijiet varji li 
sikwit jitnisslu mill-mekkaniżmi ambivalenti tagħha, speċjalment fil-kuntest 
ta’ taqbiliet popolari dwar il-pika, il-ġibdiet sesswali u l-apparenzi foloz, fost 
motifi oħra. Il-kunfidenza miżjuda tal-versifikatur ironiku ġejja mill-fatt li 
permezz ta’ gradazzjoni umoristika jkun qiegħed jesponi l-għerf komuni ta’ 
poplu sħiħ maħżun f’għadd ta’ botti u risposti dwar id-difetti, l-istramberiji, il-
makakkerija u l-kwalitajiet l-oħra ddisprezzati jew irridikulati tal-komunità u 
l-mentalità tipika tagħha. Il-versi mogħtijin bħala eżempji u l-kuntest tagħhom 
mhumiex biss minn kompilazzjonijiet analitiċi tat-tradizzjoni orali, imma 
wkoll direttament minn fomm il-poplu. Dan għandu l-vantaġġ aktar bażiku 
ta’ wirt tradizzjonali li ma jintilifx fid-diversi forom ta’ reġistrazzjoni oriġinali 
tiegħu permezz ta’ intervisti li daqqiet kienu awdjoviżivi u oħrajn tal-ħoss biss, 
kwestjonarji bil-miktub li ngħataw lill-parteċipanti li ma xtaqux jiġu rrekordjati, 
u l-Formola Google bħala mezz alternattiv biex inġabret firxa ġmielha ta’ 
eżempji f’rabta ma’ sitwazzjonijiet uniċi bħall-buscades.

ABSTRACT

This article is based on the research done for the Master of Arts thesis in 
Maltese regarding irony in popular Maltese verses, especially the analysis 

of ironic discrepancies, even if reinforced by other literary devices mostly in 
compositions with a social interest. Irony in the Maltese oral tradition has 
hardly been researched, and this is unfortunate considering how our oral 
heritage is full of contrasts between what is being said and what is being 
understood, between expression and insinuating power. The incongruities 
achieved through the mechanism of irony served the common people for 
various ends, contexts, themes and events taken from their daily life. The 
diversity of ironic applications and effects manifests the various implications 
that are often derived from its ambivalent mechanisms, especially in the 
context of popular verses about motifs like rivalry, sexual attraction and false 
appearances. The increased confidence of the ironic versifier comes from the 
fact that through a humorous gradation he would be exposing the common 
wisdom of an entire people’s repartees about the defects, the oddities, the 
shrewdness and the other despised or ridiculed qualities of the community 
and its typical mentality. The exemplifying verses and their context are not 
only from analytical compilations of oral tradition, but also directly from the 
people’s mouths. This has the more basic advantage of a traditional heritage 
not being lost in its various forms of original recording through interviews 
that were sometimes audio-visual and at other times aural only, written 
questionnaires given to unwilling participants be recorded, and the Google 
Form as an alternative means to collect a wide range of examples in relation to 
unique situations such as buscades.

ĊAĦDA

Fi wħud mill-kampjuni magħżulin għal dan l-artiklu jissemmew persuni mill-
kamp politiku, istituzzjonali u reliġjuż li kellhom jew għad għandhom kariga 
pubblika. Dan l-istudju kellu jinkludi dawn l-eżempji biex juri kif qiegħda 
titħaddem it-teknika tal-ironija b’motivazzjoni attwali fil-versi popolari Maltin. 
Għalhekk, l-eżempji riprodotti minn mezzi fid-dominju pubbliku bl-ebda mod 
ma jfissru preġudizzju favur jew kontra l-persuni msemmija. Dan l-artiklu 
ma setax jevita x-xeħta vulgari ta’ wħud mill-versi popolari minħabba li dan 
l-element intrinsiku huwa indispensabbli f’xi forom ta’ ironija vversifikata 
mill-popolin. 

Tista’ tisma’ jew tara l-intervisti li saru tat-taqbiliet mogħtijin bħala eżempji li 
nġabru minn fomm il-poplu minn din il-ħolqa: https://drive.google.com/drive/
folders/1yPiDd-9tFsM8-jPvlv7HEsmkpwbd77BV?usp=sharing

1. IL-KUNĊETT BAŻIKU

Mal-ewwel osservazzjoni, l-ironija turi dik il-ħila umana li tħalli barra dak li 
jrid jinftiehem. Hija għodda effettiva għax tħalli impatt b’dak li mhux qiegħed 
jingħad. Dan il-paradoss iqanqal il-mistoqsija: kif jista’ dak li ma jingħadx 
iħalli effett? Għal Kierkegaard l-ironija tinvolvi n-nuqqas ta’ qbil bejn il-lingwa 
(il-fenomenu jew dak li jidher fil-wiċċ) u t-tifsira (l-essenza) tagħha. Huwa 
jikkuntrasta din id-definizzjoni tal-ironija mal-impressjoni komuni li l-figura 
ironika tappartjeni biss għat-taħdit, u jisħaq li mhijiex mezz ta’ komunikazzjoni, 
imma mezz ta’ kif titneħħa l-komunikazzjoni (255). Skontu, din tissokta 
tipproblematizza d-dikotomija li diġà teżisti bejn it-taħdit u t-tifsir. F’diversi 
studji l-ironija tiġi kklassifikata f’modalitajiet differenti, fosthom: “l-ironija 
verbali,” “l-ironija Sokratika,” “l-ironija tas-sitwazzjoni,” “l-ironija Romantika,” 
u “l-ironija tad-destin.” It-tipi differenti ta’ ironija juru li dan huwa fenomenu 
kumpless b’dimensjonijiet differenti. L-istess jiġri fl-inkongruwenzi ironiċi 
tat-taqbil popolari, li ħafna drabi jagħtu lok għal aktar minn interpretazzjoni 
waħda, speċjalment għax jissuġġerixxu ferm aktar milli jiddikjaraw. Għalhekk, 
minkejja l-garżelli puliti tat-tipoloġija, il-fruntieri bejn tip u ieħor ta’ ironija 
mhux dejjem huma ċari jew stretti, u l-porożità tagħhom tippermetti tlaqqigħ 
interessanti bejn mekkaniżmi ironiċi differenti. It-trikkib u l-interazzjoni bejn 
modalitajiet differenti tal-ironija jissarrfu f’konverġenzi li f’diversi waqtiet 
jagħmlu l-versi popolari Maltin ambivalenti f’aktar minn mod wieħed. 

2. IT-TRUF IRONIĊI TA’ KUNTEST WIEĦED

L-ironija tqanqal kunflitt fil-livell semantiku u komunikattiv li, straordinarjament,
iwassal għal għarfien aktar penetranti, appuntu għax jaqta’ b’mod aktar 
effettiv fl-assunzjonijiet tas-semmiegħa. Linda Hutcheon, fil-ktieb tagħha 
Irony’s Edge: The Theory and Politics of Irony, tirrifjuta d-definizzjoni tradizzjonali 
ta’ ironija bħala antifrażi, jew li timplika l-oppost ta’ dak li wieħed ifisser. 
Minflok, hija tissuġġerixxi li l-ironija hija “proċess semantikament kumpless 
ta’ relazzjonijiet, differenza [li] tgħaqqad it-tifsiriet mistqarra ma’ dawk 
mhux imsemmija,” b’teknika li taħdem fix-“xifer evalwattiv” ta’ bejn iż-żewġ 
sensi (89). Għalkemm id-denotazzjoni u l-konnotazzjoni ma jistgħux jidhru 
simultanjament, xorta waħda jibqgħu inseparabbli fid-diskors ironiku. 
Hutcheon tissuġġerixxi wkoll li n-nuqqas ta’ kuntest kondiviż u tat-“tarf” 
evalwattiv jista’ joħloq sitwazzjonijiet fejn l-ironija taħbat ħażin, jiġifieri ma 
tinbena l-ebda konnessjoni (anke ta’ kuntrast) bejn il-lingwa li tkun qed tidher 
fil-wiċċ u t-tifsira essenzjali, aktar profonda, tagħha. 

Ladarba l-ironija tingħaraf biss fl-interazzjoni bejn il-kelma u l-kuntest tagħha, 
se sservi għadd ġmielu ta’ ċirkustanzi komunikattivi u funzjonijiet soċjali. Il-
popolin sab din l-għodda letterarja effettiva għal firxa estensiva ta’ sentimenti 
f’sitwazzjonijiet soċjali li ħtieġu varjetà ta’ interventi ironiċi: minn umoristiċi, 
didattiċi u fejjieda sa niggieża, sarkastiċi u ċiniċi. 

3. IL-LAT POŻITTIV TAL-IRONIJA

Anthony Edward Dyson josserva li ħafna drabi l-ironija pożittiva tadotta ton ta’ 
divertiment urban u xi kultant titqies bħala sinjal tat-trivjalizzazzjoni għas-
serjetà essenzjali tal-arti (24). Fit-taqbiliet popolari, funzjoni relattivament 
ġentili tal-ironija hija l-użu ludiku tagħha f’okkażjonijiet diskursivi rikorrenti 
bħal-logħob bil-kliem. Minnha nnifisha din il-funzjoni tesiġi ambitu umoristiku, 
u minn dan waħdu diġà joħroġ l-użu pożittiv tad-diskors. Madankollu, din il-
funzjoni tista’ tidher ukoll bħala trivjali, superfiċjali u anke xi drabi vojta, kif 
jidher f’dan l-eżempju: 

Pizzi-pizzi kaldarò, 
eppej-pija eppej-pò,
billi-gaġġa ġigġifò.1   

(Trevor Żahra, intervista numru 77)

Dawn il-versi, li jinstemgħu fil-kuntest tal-logħob tat-tfal daqskemm 
f’sitwazzjonijiet adulti irritanti (li jgħiduhom b’rabja), jikkonsistu fi kliem 
mingħajr sens. F’kuntesti ta’ logħob sempliċi bil-kliem bħalma huwa dan, 
l-ironija tkun teħtieġ l-appoġġ interpretattiv taċ-ċirkustanzi. Mill-banda l-oħra, 
il-varjazzjoni sitwazzjonali li fiha jitleħħen dan it-tip ta’ logħob ironiku b’lessiku 
bla sens tista’ tibqa’ miftuħa għal għadd ta’ ilħna u interpretazzjonijiet. 

It-taqbila “Pizzi-pizzi kaldarò” toffri wieħed mill-aħjar eżempji tal-mekkaniżmi 
ludiċi, iżda tassew strutturati, li l-komunità kellha, u f’xi każijiet għad għandha, 
għad-dispożizzjoni tagħha. Żahra, wieħed mill-parteċipanti li għadda dan 
l-eżempju għal din ir-riċerka, stqarr li dan it-taqbil kien jintuża waqt il-
logħob tat-tfal biex jieħdu gost ilissnu kliem li ma jagħmilx sens. Madankollu, 
parteċipanti oħra f’din ir-riċerka żiedu li, apparti n-nuqqas ta’ skop apparenti 
fost it-tfal li semma Żahra, dan it-taqbil jintuża wkoll mill-adulti, jew meta 

l-affari ma tiġix żewġ jew sempliċiment għall-mogħdija taż-żmien (intervisti 
numri 42 u 72). Fil-każ ta’ sitwazzjoni li tkun ġiet ħażina, it-tliet versi bla sens 
jissostitwixxu dagħwa bħalma jseħħ fl-ewfemiżmu, għalkemm il-vokabolarju 
mhux xieraq ġieli joħroġ ukoll, spontanjament, mal-istess versi li kellhom 
jgħattuh. Id-diskrepanza ironika tinsab fil-karattru ludiku tal-kliem bla sens li 
qiegħed jingħad u s-sitwazzjoni serja li l-istess kliem qiegħed jirrappreżenta. 
Skont David Worecester, l-ironija toffri ħarba minn uġigħ mentali bħalma 
tagħmel il-“morfina li toffri ħarba minn uġigħ fiżiku” (142). Hawn l-ironija 
qed isservi bħad-duwa tal-isfog bla dannu quddiem ċirkostanzi eżasperanti li 
l-bniedem jitlef il-kontroll tagħhom. 

Bħala wieħed mill-informanti ta’ din ir-riċerka, Żahra ppreżenta diversi 
eżempji oħra, mhux biss ta’ taqbiliet mingħajr sens, iżda wkoll ta’ taqbiliet li 
kull vers tagħhom iwassal sitwazzjoni impossibbli, kif jidher f’dan l-eżempju:

L-agħma qiegħed għassa,
ta’ bla jdejn jaqta’ r-rummien,

l-għarwien jixħtu ġo ħobbu,
ta’ bla saqajn jiġri quddiem.

(Trevor Żahra, intervista numru 77)

Sa fejn taqbiliet bħal din servew bħala mogħdija ta’ żmien, kemm għat-tfal 
kif ukoll għall-adulti mixtieqa mid-divertiment u l-umoriżmu verbali, il-
kwotazzjoni hija xhieda tan-naħa l-pożittiva, anke terapewtika, tal-ironija, 
minkejja li l-versi ma joffru l-ebda gwadann argumentattiv, loġiku jew imqar 
konjittiv. Is-sitwazzjoni paradossali li tiftaħ biha t-taqbila minnufih issejjaħ, 
bħallikieku bħala rimedju, ċirkostanza oħra daqstant ridikola, ibbażata fuq 
l-istess xeħta ta’ impossibiltà ironika li qed isservi ta’ gost ludiku għat-tfal u, 
għall-adulti, ta’ pjaċir bir-rinunzja assoluta ta’ dak li huwa fattibbli. L-erba’ 
rwoli meħtieġa fis-serqa tar-rummien (l-għassa, il-qtugħ tal-frott, il-ħabi 
tal-oġġett misruq u l-ġirja lil hinn mill-post tar-reat) ironikament jintisġu, 
wieħed wieħed, man-nuqqas ta’ abbiltà fiżika rispettiva li titlob iċ-ċirkostanza. 
It-taqbila qiegħda tafferma u tiċħad il-fattibbiltà ta’ kulma tistqarr fl-istess 
nifs, f’sekwenza ta’ azzjonijiet biżarri minħabba l-mankament fil-ġisem jew in-
nuqqas tal-ħwejjeġ li jagħmlu l-istess atti inkonċepibbli. 

L-atteġġjament paradossali tal-kelliema lejn kliemhom stess ifakkar xi ftit 
ukoll fil-prinċipju tal-ironija Romantika ta’ Schlegel, jiġifieri d-distakk xettiku 
u l-attitudni awtoriflessiva li l-awtur jassumi lejn xogħlu stess (28), xeħta li 

1 Lanfranco f’Logħob, Taqbil u Ġugarelli jagħti verżjoni itwal ta’ din it-taqbila li kienet tintuża mit-tfal waqt il-
logħba Pizzi Pizzi Kanna (84).

hija wkoll prominenti fil-burlesk, bħal fil-każ tal-Qarċilla. L-assurdità fl-aħħar 
taqbila kkwotata tersaq ukoll lejn dak l-aspett kruċjali tal-ironija Sokratika li 
ġie kkundannat minn Kierkegaard: il-logħob sal-aħħar bil-kliem li, minflok ma 
jasal għall-qofol, jibqa’ jiġġenera l-impossibiltajiet. 

It-taqbila li tibda bl-agħma li qiegħed għassa tagħti wkoll prominenza lill-
ineffiċjenza kollettiva ta’ umanità waħda li b’mod persistenti tinqeda bin-
nuqqas ta’ fakultà jew ta’ mezz biex mingħaliha tikkumpensa għal nuqqas 
ieħor, sakemm jibda jinħass is-sens ta’ komunità sħiħa li hija kollettivament 
“l-agħma,” “ta’ bla jdejn,” “l-għarwien,” u “ta’ bla saqajn.” L-insinwazzjoni, 
għalhekk, hija ta’ soċjetà prużuntuża u fl-istess ħin bla għaqal fil-mod kif 
tissokta tinvesti fid-debbolezzi tagħha biex bħallikieku ttejjeb sitwazzjoni diġà 
mankanti, nieqsa mill-funzjonijiet bażiċi. Dan l-effett kollettiv jinħoloq ukoll 
permezz tal-artiklu definit, li jagħmel lill-agħma jew lill-għarwien tipiċi tas-
soċjetà ironizzata. L-istess effett jissokta bl-użu idjomatiku ġeneriku tal-frażi 
“ta’ bla,” li wkoll twassal is-sens ta’ figura tipika fis-soċjetà, jiġifieri timmarka 
lill-individwu nieqes mill-idejn jew mis-saqajn bħala membri tipiċi jew 
magħrufin tal-ġemgħa. B’dan il-mod, il-loġika żbaljata ta’ nuqqas li se jpatti 
għal ieħor tinħareġ bħala sekwenza perversa tal-komunità sħiħa. 

F’intervista numru 68 li saret bħala parti minn din ir-riċerka, Ġużi Gatt 
josserva li f’pajjiż maħkum minn skrupli u ċensura għal medda konsiderevoli 
ta’ żmien, ċerti sezzjonijiet tal-popolazzjoni Maltija, bħat-tfal fl-iskola li jkunu 
waslu fl-adolexxenza, kienu jagħtuha għal taqbiliet vulgari li sikwit kellhom 
siltiet donnhom bla sens, versi li bħallikieku jgħiduhom sempliċiment għall-
gost jew biex jiżvugaw. Hekk iseħħ f’din it-taqbila li rreċtat Alexia Caruana 
(intervista numru 45) għal din ir-riċerka:

Jekk ngħollilek id-dublett naralek iz-zizzu,
ma tistax tmissu,
 qabel Awwissu,
skont ir-reġistru,

 tal-Prim Ministru.

(Alexia Caruana, intervista numru 45)

F’din l-intervista u oħrajn li saru għal dan l-istudju, għadd ta’ persuni 
kkonfermaw li huma stess kienu jinqdew bil-vulgarità fit-taqbiliet, daqqiet 
bħala gost fiha nnifisha u daqqiet oħra bħala mezz kif jibdew ileħħnu x-xewqa 
tal-kuntatt sesswali li fl-età tenera tagħhom qajla kienu esperjenzaw 
daqskemm esprimew. 

Dawn il-versi jirrikorru għal xbihat intimi li, permezz ta’ skemi u arranġamenti 
ironiċi, ifakkru lis-semmiegħa li jinsabu f’kuntest kollu kemm hu uman, bl-
aspetti kollha tiegħu, anke imbarazzanti, ripulsivi, saħansitra oxxeni, xejriet li 
jvarjaw minn sesswali sa skatoloġiċi, kif jidher f’din is-silta minn “Katrin tal-
Imrieħel/l-Imtieħen”:

Katrin tal-Imrieħel/l-Imtieħen,
f’nofs ta’ lejl ħassitu dieħel,
Qaltlu, “Fred’, 2 dan xi jkun?

Filli rieqed u filli jqum?”

Qallha, “Dak l-arblu tar-razza,
ittih tnejn u jimla tazza.

Persuntu tpaxxi l-għajnejn,
jekk indaħħalhulek naqsmek fi tnejn.”

 
Qaltlu, “Fred’ nixtieq nipprova,

imma fih riħa ta’ inċova.”
Qallha, “Għalik ma tantx jimporta,

kemm int kerha qisek torta.”
 

Qaltlu, “Ejja Fred’ daħħlu sal-bajd,
ħalli ndur dahri mal-ħajt.
Imma skossja u tini pjaċir,

ħalli nħossha m’għoxxi ttir.” 

Qallha, “Aħħ, Katrin, x’gost ittini,
qed inħossha ser tiġini,
kemm inħossni ferħan,

anke żobbi sar għarqan.”
(…)

 (Intervisti numri 42, 68, 96)

2  L-isem ivarja minn parteċipant għal ieħor. Xi drabi minflok Fredu jintuża l-isem Pawlu.

Din it-taqbila li serviet, kif għadha f’xi każijiet iżolati, ta’ mogħdija ta’ żmien, 
kemm għat-tfal kif ukoll għall-adulti mixtieqa mid-divertiment u l-umoriżmu 
vulgari, tinqeda b’intertestwalità dispreġġjattiva mal-moralità tipika tal-
ballata Maltija, speċifikament il-kompożizzjoni magħrufa “Katrin tal-Imdina.” 
L-approprijazzjoni ironika ta’ test u anke kultura serji twassal biex it-ton u 
l-awtorità gravi tal-ballata ikonika jitħalltu mal-vuċi u l-kuntest aktar żeblieħa 
ta’ test ieħor li jironizzahom kontinwament. Il-kelma ssir propjetà ta’ kelliem 
ġdid minħabba l-approprijazzjoni, jiġifieri mhi propjetà permanenti ta’ ħadd, 
għax l-użu tagħha hu diġà mxerred minn ħafna kelliema u testi li jħallu traċċi 
tagħhom (28). 
 
Mill-ewwel linja tat-taqbila ironika tiddomina l-vuċi inkongruwenti u xejn 
affidabbli tal-Eirōn pemezz tal-kuntrast bejn l-istil elevat u d-dekor tal-ballata 
tradizzjonali fuq naħa u l-kontenut baxx (il-komplikazzjoni ta’ ġesti, reġistru u 
proposti sesswalment espliċiti) tal-kompożizzjoni li timitaha b’mod burlesk. 
Id-diskrepanza ironika bejn dawn l-elementi opposti tiġi riflessa wkoll fil-
mistoqsijiet apparentament innoċenti ta’ Katrin tal-Imrieħel/l-Imtieħen, li 
tilgħabha ta’ persuna sajma għalkollox minn kull għarfien dwar l-organu 
sesswali maskili li qiegħed iqajmilha kurżità (falza).

L-impuls ironiku jinqeda ħafna bit-teknika awżiljarja tal-polisemija, il-ħila 
li tingħata iżjed minn tifsira waħda bl-istess kelma, aktarx bl-iskop li tinbex 
lill-udjenza lejn sinifikati inqas ċentrali iżda aktar sinifikattivi fil-kuntest. 
Ir-rikkezza semantika frott l-ambigwità ironika li qiegħda tinħoloq permezz 
tal-istqarrija polisemika tidher minnufih fil-frażi “arblu tar-razza,” stqarrija li 
teliċita kemm ir-rispett li wieħed jorbot mal-ġerarkija kif ukoll id-daħka bix-
xebh viżiv bejn l-arblu u l-membru maskili mqajjem, li organikament tassew 
qiegħed iżomm ir-razza. Is-sineddoke “persuntu jpaxxi l-għajnejn” tissarraf 
minnufih fi xbieha ta’ penetrazzjoni sesswali (“naqsmek fi tnejn”) li toħloq 
kuntrast bejn il-gost u l-uġigħ tal-att intimu. Il-logħob bejn is-seduzzjoni 
irreżistibbli u t-taparsi stkerrih minn effetti senswali negattivi (“nixtieq 
nipprova / imma fih riħ ta’ inċova”), kuntrast aċċentwat bir-rima, iwitti t-triq 
għal taħlita ta’ reġistri differenti ta’ pjaċir karnali, dak sesswali u dak tal-ikel 
(“inċova” u “torta”). L-ironija titqawwa bl-inferenzi ġodda minn dan l-immaljar 
f’xulxin ta’ reġistri li, għalkemm differenti, jaqgħu t-tnejn fil-kategorija 
Bakhtinjana ta’ ħtiġiet fiżiċi li wieħed irid jixba’ bihom, forom ta’ sodisfazzjon 
karnali li, għalkemm sikwit moħbijin f’xi forma kulturali jew oħra, jibqgħu forzi 
intrinsiċi li l-bniedem ikollu jesprimi. Id-diskrepanza bejn l-innoċenza u l-gost, 
l-attrazzjoni mistura fi stkerrih taparsi, u t-taħlit tar-reġistru sesswali ma’ dak 
tal-ikel iwasslu sal-kxif tad-dispożizzjoni kollha kemm hi karnali u senswali 
ta’ Katrin, li finalment ma jseħħilhiex trażżan aktar kemm l-impuls erotiku kif 

ukoll il-vulgarità meħtieġa għall-istqarrija espliċita tiegħu, f’kuntrast mad-
dekor falz tal-bidu: “Ejja Fred’ daħħlu sal-bajd.”  

L-effetti pożittivi tal-ironija jinfirxu sew lil hinn mit-tnissil sempliċi ta’ daħka, 
f’għadd ta’ funzjonijiet li, kif intwera matul din it-taqsima, ivarjaw mill-
mogħdija ta’ żmien bir-reċitazzjoni ta’ versi popolari sas-sostituzzjoni ta’ 
kliem ħażin b’reġistru deliberatament bla sens. L-użu korrettiv tal-ironija 
fis-satira wkoll jikxef it-tisħiħ morali u soċjali li minnu jibbenefika l-għannej 
u s-semmiegħ tagħha, aktar u aktar fejn il-grad satiriku tal-ironija jevoka 
l-valuri opposti għalih. Muecke josserva li l-ironija kollha, probabbilment, 
għandha xi funzjoni korrettiva (4). Billi s-satira ġeneralment iġġib magħha 
titjib fl-intenzjoni, ta’ spiss iddur għall-ironija bħala metodu ta’ redikulaġni li 
jikkoreġi l-imġiba tal-bniedem bil-qawwa insinwattiva u anke inġurjuża tiegħu. 

Fil-medda ta’ sfumaturi ironiċi li ntwerew sa issa, il-varjabbiltà tad-dinamika 
ironika taddatta u taġġusta ruħha faċilment fil-kuxjenza popolari, imqar jekk 
tittieħed mil-lat pożittiv tagħha biss. Fid-dawl tat-teoriji u l-eżempji ttrattati 
hawn fuq, wieħed għandu jistaqsi jekk teżistix verżjoni pożittiva – aktarx elużiva 
– saħansitra ta’ dak li tradizzjonalment ġie kkodifikat b’mod negattiv fl-użu 
ironiku tal-kliem. Għalkemm it-taqsimiet li ġejjin se jkunu ddedikati għall-
kapaċitajiet dispreġġjattivi tal-ironija, se juru, xorta waħda, firxa operattiva 
li tikxef il-ħila tal-poplu biex b’mod intuwittiv jaġġusta l-istess teknika 
skont il-ħtieġa.

4. IL-LAT DISPREĠĠJATTIV TAL-KELMA IRONIKA

Xi minn daqqiet l-ironija tikseb funzjoni aktar offensiva milli interrogattiva fis-
sens Sokratiku, korrettiva f’rakkont riformista, preventiva f’diskors widdiebi, 
jew profetika fil-każ tal-ironija drammatika. It-tikketta “dispreġġjattiva” qed 
tintuża f’din it-taqsima bħala terminu li jiġbor fih dawn l-effetti inġurjużi li bihom 
il-kelliema akkaniti jeħtiġilhom jelevaw l-entitajiet li jappoġġjaw a skapitu tal-
entitajiet rivali li qegħdin jironizzaw bi skop maqdari. 
Skont Wilson u Sperber, id-diwi jew ir-repetizzjonijiet jistgħu jimmarkaw l-ironija 
b’żewġ modi differenti: minn naħa, il-kelliem jista’ jirrepeti biex jenfasizza 
d-diskrepanza ironika fiha nnifisha; min-naħa l-oħra, ir-repetizzjoni ironika tista’ 
tifrex l-attenzjoni fuq il-kuntest sħiħ li tinbena fuqu (29). It-teknika tat-tennija 
verbali mtawla sakemm jinħolqu effetti differenti fis-semantika tad-diskors 
repetut tispikka f’din it-taqbila f’forma ta’ kantaliena mill-partitarji ta’ San 
Gejtanu l-Ħamrun fejn, b’varjazzjoni żgħira, ir-rikorrenza insistenti tad-diskors 
tilħaq l-effett ta’ ritornell offensiv lejn il-patrun tal-avversarji, San Ġużepp: 

Oħorġu x-xadina ħa ntuha l-karawett!
Oħorġu x-xadina ħa ntuha l-karawett!

Il-karawett! Oħorġu x-xadina ħa ntuha l-karawett!

(Minn fuq l-Ispalla: It-Taqbil fil-Festi)

Alex Vella Gregory, riċerkatur tat-taqbil tal-festi, fl-intervista (numru 88) li 
saret bħala parti minn din ir-riċerka kkonferma li l-forma ta’ din it-taqbila, 
jiġifieri dik kantata bħala kantaliena, hija xejra strutturali mifruxa fost diversi 
festi Maltin. Skont Vella Gregory, din il-forma tgħin biex l-effett niggieżi jasal 
aktar, bħal fil-kantaliena maħluqa mill-partitarji ta’ San Gejtanu speċifikament 
għaż-żuffjett bid-daqna tal-istatwa ta’ San Ġużepp. Fil-kuntest pikuż tal-festa, 
l-avversarji se jsibu fl-ironija mezz istintiv u innat biex, imqar fid-disfemiżmu 
diġà goff tat-termini “xadina” u “karawett,” jinfirxu għeruq u xniexel ironiċi 
aktar misturin iżda xejn inqas offensivi, niggieża u żuffjettużi: id-diskrepanza 
bejn l-istedina insistenti (“Oħorġu”) għall-wiri ta’ ħlejqa impliċitament 
interessanti jew li tagħti gost (annimal domestiku rari li jista’ jiġi mitmugħ) u 
d-dehra ripulsiva li l-istess annimal qiegħed jinsinwa. L-effett huwa l-kunflitt 
bejn ir-rieda li tintwera u r-rieda li ma tidhirx l-istess xbieha kerha, jew li mhix 
postha f’festa. Hija din id-dinamika illokutorja ta’ stedina żeblieħa – li taparsi 
qed tiggosta (tant li trid titma’) dak li fil-fatt qed turi bħala oġġett ta’ stkerrih – 
li tagħmel l-ironija aktar niggieża f’dan il-kuntest festeġġjanti.  

F’kantaliena waħda li tħalli l-ironija tinfirex fuq l-elementi kollha mtennija 
tat-taqbila, ir-ritornell jenfasizza kemm l-apparenza kerha tal-istatwa ta’ 
San Ġużepp kif ukoll l-użu idjomatiku tal-kelma spustata (minn tmiem il-vers 
għall-bidu tiegħu) “karawett.” Bl-attenzjoni miżjuda fuqha minħabba dan 
l-ispustament, din il-kelma issa tassumi mhux biss ir-referenza litterali għall-
ikel tax-xadini, iżda wkoll is-sens Malti estiż ta’ oġġett inferjuri jew patetiku. 
L-anadiplosi u l-epanalessi, u r-ritornell sħiħ immodifikat bihom, għalhekk, 
joħolqu bejniethom kemm konsistenza fil-kliem kif ukoll markaturi sottili ta’ 
bidliet fis-sens. 
 
L-ironija u l-parodija huma mezzi importanti ta’ espressjoni pikuża f’kuntesti 
bħalma huma l-festi Maltin jew l-okkażjonijiet politiċi. Il-movimenti ta’ protesti 
soċjali wkoll jipprovdu ċ-ċirkustanzi u l-għodod korrispondenti biex jirredikolaw 
l-avversarji ideoloġiċi tagħhom u biex jirrappreżentaw it-tensjonijiet bejn 
elementi differenti tal-istess popolazzjoni. Perjodi u kontroversji varji tal-politika 
Maltija offrew, bla waqfien, sistema politika tipikament polarizzata u ħolqu 
taqbiliet ironiċi b’inverżjoni proporzjonali bejn it-ton faħħari lejn l-ideoloġija 
tal-partit tagħhom u t-ton offensiv jew xejjieni lejn il-partit ta’ kontrihom. 

F’intervista għal din ir-riċerka, Gatt (intervista numru 68) jiddeskrivi kif fil-bidu 
tas-snin sebgħin, meta l-Partit Laburista tal-Perit Duminku Mintoff kien fl-
aqwa tiegħu, il-partitarji Laburisti kienu jtennu lkoll flimkien għadd ta’ taqbiliet 
popolari li jiddisprezzaw lill-Partit Nazzjonalista. Eżempju kuntestwali huwa 
d-dimostrazzjonijiet kbar tal-ewwel ta’ Mejju li l-Partit Laburista kien jagħmel il-
Belt, okkażjoni maħnuqa bil-partitarji jesprimu l-lealtà ferventi tagħhom lejn il-
membri parlamentari rekbin fil-għoli fuq trakk (x’aktarx kien ikun ta’ Salvu Meli) 
bil-figura prominenti ta’ Mintoff ixejjer maktur fuq quddiem, segwit dejjem minn 
persunaġġi oħra magħrufin bħal Lorry Sant, f’għamla ta’ purċissjoni ċelebrattiva 
ppreċeduta mill-banda tal-Partit Laburista. F’din l-atmosfera li kellha mill-
qawwa passjonali ta’ kult, il-kotra kienet tesprimi l-lealtà tagħha billi tqabbel 
versi brutalment ironiċi anke dwar il-ħajja personali tal-Kap tal-Oppożizzjoni ta’ 
dak iż-żmien, Ġorġ Borg Olivier,3 kif ukoll taqbiliet oħra mmirati għas-sorijiet li 
kienu magħrufin li jtellfu d-dimostrazzjonijiet, jew il-patrijiet li ma kinux jagħtu 
assoluzzjoni lil min iżomm ma’ Mintoff. Hekk jidher minn dawn it-taqbiliet:

Mort inqerr għand Patri xwejjaħ, 
soluzzjoni ma tanix.

Għedtlu jien inżomm ma’ Mintoff,
qalli Mintoff Komunist.

Għedtlu Komunist int u min għandek,
u mur ħudu f’għoxx kemm għandek.

U jekk jidher li żbaljajt,
inżel kokka u erdagħli l-bajd.

Persuna prominenti u trijunfanti,
li għandha bajda daqs tal-iljunfanti,

u dan, lill-poplu Malti, dejjem ħxiena,
w għalhekk lil dana ħadd ma juri ħniena.

Dan jilbes libsa ħamra bħal tat-Toru,
kultant iħobb idawwar għal xi soru.

Mel’isma’ daqsxejn xbin,
xi ġralu x’waħda din,

ja biċċa ta’ xadin,
(…) 4

(Ġużi Gatt, intervista numru 68; Marvin Vella intervista numru 65)

3  Taqbila magħrufa li kienet tingħad f’dawn il-mumenti: “Le, le, le / ’l Ġorġ il-barri ma rriduhx / assassin / tal-Maltin.”
4  Din it-taqbila tkompli iżda Gatt jiftakar sa din il-parti.

Belt, okkażjoni maħnuqa bil-partitarji jesprimu l-lealtà ferventi tagħhom lejn il-
membri parlamentari rekbin fil-għoli fuq trakk (x’aktarx kien ikun ta’ Salvu Meli) 
bil-figura prominenti ta’ Mintoff ixejjer maktur fuq quddiem, segwit dejjem minn 
persunaġġi oħra magħrufin bħal Lorry Sant, f’għamla ta’ purċissjoni ċelebrattiva 
ppreċeduta mill-banda tal-Partit Laburista. F’din l-atmosfera li kellha mill-
qawwa passjonali ta’ kult, il-kotra kienet tesprimi l-lealtà tagħha billi tqabbel 
versi brutalment ironiċi anke dwar il-ħajja personali tal-Kap tal-Oppożizzjoni ta’ 
dak iż-żmien, Ġorġ Borg Olivier,3 kif ukoll taqbiliet oħra mmirati għas-sorijiet li 
kienu magħrufin li jtellfu d-dimostrazzjonijiet, jew il-patrijiet li ma kinux jagħtu 
assoluzzjoni lil min iżomm ma’ Mintoff. Hekk jidher minn dawn it-taqbiliet:

Mort inqerr għand Patri xwejjaħ, 
soluzzjoni ma tanix.

Għedtlu jien inżomm ma’ Mintoff,
qalli Mintoff Komunist.

Għedtlu Komunist int u min għandek,
u mur ħudu f’għoxx kemm għandek.

U jekk jidher li żbaljajt,
inżel kokka u erdagħli l-bajd.

Persuna prominenti u trijunfanti,
li għandha bajda daqs tal-iljunfanti,

u dan, lill-poplu Malti, dejjem ħxiena,
w għalhekk lil dana ħadd ma juri ħniena.

Dan jilbes libsa ħamra bħal tat-Toru,
kultant iħobb idawwar għal xi soru.

Mel’isma’ daqsxejn xbin,
xi ġralu x’waħda din,

ja biċċa ta’ xadin,
(…) 4

(Ġużi Gatt, intervista numru 68; Marvin Vella intervista numru 65)

3  Taqbila magħrufa li kienet tingħad f’dawn il-mumenti: “Le, le, le / ’l Ġorġ il-barri ma rriduhx / assassin / tal-Maltin.”
4  Din it-taqbila tkompli iżda Gatt jiftakar sa din il-parti.

Fost oħrajn, il-banda kienet iddoqq dak li skont Gatt x’aktarx kien marċ 
popolari tal-festa tal-maġġur Aquilina. In-nies kollha kienu jafu l-kliem 
daqskemm id-daqqa mużikali, u kulħadd kien jgħajjat:

Viva l-kbir,
Duminku Mintoff,
kemm hu sinċier,
lejn art twelidu,

min għandu l-għali,
ikompli jżidu,

u min m’għandux,
naraw x’nagħmlulu,
nagħtuh xi daqqa,

u nitfgħuh minn tulu.
Viva l-Kbir

Duminku Mintoff!

(Ġużi Gatt, intervista numru 68)
 
Dawn il-versi tal-aħħar eżempju jiftħu b’tifħir ta’ sensiela ta’ kwalitajiet 
pożittivi li l-partitarji kienu jaraw f’Mintoff: “kbir” u “sinċier.” Iżda mal-ħames 
vers il-partitarji jirrikorru għal għajdut niggieżi u sfidanti li, bħalma ġara lill-
metafora mejta, tilef, minħabba l-użu tradizzjonali frekwenti tiegħu, xi ftit mill-
effett tad-diskrepanza ironika bejn l-għarfien ta’ “min għandu l-għali” (u allura 
jeħtieġ xi rimedju) u x-xewqa li “[j]kompli jżidu.” Fl-istess waqt, l-insinwazzjoni 
diviżiva tal-għajdut (dwar min għandu l-għali għas-suċċess ta’ Mintoff u 
tagħna) tidwi xi ftit ukoll l-istqarrija ideoloġika tal-istess figura politika, 
speċifikament is-slogan Mintoffjan: “Min mhux magħna kontra tagħna.” 
F’dan id-diwi ta’ ritornell politiku magħruf, jispikkaw diversi diskrepanzi 
ironiċi dwar min seta’ kellu jew ma kellux l-għali għall-kobor ta’ Mintoff. Forsi 
l-ewwel inkongruwenza li tidher hija bejn il-versi rrimati “naraw x’nagħmlulu 
/ nitfgħuh minn tulu,” għax il-vuċi tal-ġemgħa (fl-ewwel persuna fil-plural 
biex tirrappreżenta l-omoġenjità tal-partitarji) fl-istess nifs qed tipproponi 
soluzzjoni (“naraw x’nagħmlulu”) u tissuperaha b’azzjoni aggressiva jew 
qerrieda (“nitfgħuh minn tulu”). Iż-żewġ stqarrijiet jopponu lil xulxin fis-sens, u 
l-ironija titla’ fil-wiċċ meta t-tieni parti tal-istqarrija ssir suprema mingħajr ma 
jintilef is-sens tal-ewwel perspettiva, il-ħtieġa li tinstab soluzzjoni anke għal 
min ma għandux għali. Hawnhekk, il-kelliem donnu jinqasam f’żewġ ilħna: 
fuq naħa jħaddem it-ton ta’ kelliem li jrid isib soluzzjoni għal min hu kontra 
l-partit li jappoġġja, fuq l-oħra jintervjeni immedjatament il-leħen alternattiv 
tiegħu biex jistqarr mezzi vjolenti għal min ma jħaddanx l-istess ideoloġija 

partiġġjana. Bejn iż-żewġ ilħna ta’ kelliem li ma teħodlux kont tiżvolġi 
d-diskrepanza ironika kollha bejn sitwazzjoni mistennija u oħra realment 
imwettqa. Id-distakk ironiku mil-leħen benevolenti tal-bidu, li taparsi jrid 
isib rimedju konċiljattiv, jiżdied bir-ritornell “Viva l-Kbir / Duminku Mintoff!” 
fl-għeluq, li issa jsarraf id-deskrizzjoni ta’ mexxej “sinċier / lejn art twelidu” 
f’intensità partiġġjana li lesta tappoġġja l-mexxej akkost ta’ kollox, inkluża 
l-indifferenza jew il-vjolenza lejn l-avversarji. 
 
Teżisti varjetà kuntestwali ħafna usa’ mill-festi u l-politika għall-ironija 
dispreġġjattiva, u l-eżempji mogħtijin f’din it-taqsima huma kampjun 
rappreżentattiv biss li, terġa’ u tgħid, jappartjeni għal żewġ esperjenzi 
tradizzjonali – għalkemm tassew persistenti – tal-Maltin: il-festa tar-raħal u 
l-politika. Iżda l-funzjoni nkejjuża, dispreġġjattiva, jew saħansitra żeblieħa 
tat-teknika ironika tmur sew lil hinn mill-konfini ta’ ġeneru, kuntest jew 
ġerarkija soċjali ċari, għax timraħ f’diversi oqsma kulturali u għamliet ta’ 
tqabbil popolari. 

5. IL- MOTIVAZZJONIJIET JINBIDLU 

Kunċett li ddiskutiet Hutcheon huwa l-impatt emozzjonali tal-ironija meta din 
it-teknika tilħaq il-livell ta’ irritazzjoni, żebliħ, attakk, kif ukoll ta’ umiljazzjoni 
u imbarazzament (18). B’konsegwenza ta’ dan, l-ironija fit-taqbiliet tinstiga 
rispons affettiv differenti f’kull każ, minn rabja sa gost, flimkien ma’ diversi 
gradi ta’ motivazzjoni. Għalhekk, aktarx tfeġġ firxa wiesgħa ta’ emozzjonijiet 
reattivi għall-ironija, dejjem skont min jużaha u għal liema skop. 
 
Il-varjetà emozzjonali pprovokata mir-repertorju espressiv tal-ironist 
hija eżemplifikata tajjeb ħafna f’għadd ta’ taqbiliet Maltin, li jvarjaw minn 
ġeneri tradizzjonali sa oħrajn ta’ oriġini ħafna aktar reċenti. Ngħidu aħna, 
fil-buscades l-istudenti gradwati jagħżlu li jattakkaw qagħdiet umani 
tipiċi (anke relatati mal-qasam li speċjalizzaw fih huma stess) b’taqbiliet li 
jniggżu lill-vittma tagħhom jew li paradossalment jiċċelebraw saħansitra 
n-nuqqasijiet magħrufin tal-professjoni li daħlu għaliha. Fil-kuntesti tal-
buscades, il-motivazzjonijiet ivarjaw maċ-ċirkostanzi u ż-żminijiet jinbidlu li 
l-istudenti jiggradwaw fihom, ngħidu aħna, sitwazzjonijiet politiċi mqanqlin, 
espressjonijiet jew imġibiet magħrufin ta’ figuri pubbliċi, jew avvenimenti 
straordinarji. Hekk iseħħ f’dan l-eżempju b’parodija tal-lingwaġġ tal-kampanja 
elettorali tal-2013: 



98 99

Il-funzjonijiet u l-motivazzjonijiet tal-ironija fil-versi popolari Maltin

Fost oħrajn, il-banda kienet iddoqq dak li skont Gatt x’aktarx kien marċ 
popolari tal-festa tal-maġġur Aquilina. In-nies kollha kienu jafu l-kliem 
daqskemm id-daqqa mużikali, u kulħadd kien jgħajjat:

Viva l-kbir,
Duminku Mintoff,
kemm hu sinċier,
lejn art twelidu,

min għandu l-għali,
ikompli jżidu,

u min m’għandux,
naraw x’nagħmlulu,
nagħtuh xi daqqa,

u nitfgħuh minn tulu.
Viva l-Kbir

Duminku Mintoff!

(Ġużi Gatt, intervista numru 68)
 
Dawn il-versi tal-aħħar eżempju jiftħu b’tifħir ta’ sensiela ta’ kwalitajiet 
pożittivi li l-partitarji kienu jaraw f’Mintoff: “kbir” u “sinċier.” Iżda mal-ħames 
vers il-partitarji jirrikorru għal għajdut niggieżi u sfidanti li, bħalma ġara lill-
metafora mejta, tilef, minħabba l-użu tradizzjonali frekwenti tiegħu, xi ftit mill-
effett tad-diskrepanza ironika bejn l-għarfien ta’ “min għandu l-għali” (u allura 
jeħtieġ xi rimedju) u x-xewqa li “[j]kompli jżidu.” Fl-istess waqt, l-insinwazzjoni 
diviżiva tal-għajdut (dwar min għandu l-għali għas-suċċess ta’ Mintoff u 
tagħna) tidwi xi ftit ukoll l-istqarrija ideoloġika tal-istess figura politika, 
speċifikament is-slogan Mintoffjan: “Min mhux magħna kontra tagħna.” 
F’dan id-diwi ta’ ritornell politiku magħruf, jispikkaw diversi diskrepanzi 
ironiċi dwar min seta’ kellu jew ma kellux l-għali għall-kobor ta’ Mintoff. Forsi 
l-ewwel inkongruwenza li tidher hija bejn il-versi rrimati “naraw x’nagħmlulu 
/ nitfgħuh minn tulu,” għax il-vuċi tal-ġemgħa (fl-ewwel persuna fil-plural 
biex tirrappreżenta l-omoġenjità tal-partitarji) fl-istess nifs qed tipproponi 
soluzzjoni (“naraw x’nagħmlulu”) u tissuperaha b’azzjoni aggressiva jew 
qerrieda (“nitfgħuh minn tulu”). Iż-żewġ stqarrijiet jopponu lil xulxin fis-sens, u 
l-ironija titla’ fil-wiċċ meta t-tieni parti tal-istqarrija ssir suprema mingħajr ma 
jintilef is-sens tal-ewwel perspettiva, il-ħtieġa li tinstab soluzzjoni anke għal 
min ma għandux għali. Hawnhekk, il-kelliem donnu jinqasam f’żewġ ilħna: 
fuq naħa jħaddem it-ton ta’ kelliem li jrid isib soluzzjoni għal min hu kontra 
l-partit li jappoġġja, fuq l-oħra jintervjeni immedjatament il-leħen alternattiv 
tiegħu biex jistqarr mezzi vjolenti għal min ma jħaddanx l-istess ideoloġija 

partiġġjana. Bejn iż-żewġ ilħna ta’ kelliem li ma teħodlux kont tiżvolġi 
d-diskrepanza ironika kollha bejn sitwazzjoni mistennija u oħra realment 
imwettqa. Id-distakk ironiku mil-leħen benevolenti tal-bidu, li taparsi jrid 
isib rimedju konċiljattiv, jiżdied bir-ritornell “Viva l-Kbir / Duminku Mintoff!” 
fl-għeluq, li issa jsarraf id-deskrizzjoni ta’ mexxej “sinċier / lejn art twelidu” 
f’intensità partiġġjana li lesta tappoġġja l-mexxej akkost ta’ kollox, inkluża 
l-indifferenza jew il-vjolenza lejn l-avversarji. 
 
Teżisti varjetà kuntestwali ħafna usa’ mill-festi u l-politika għall-ironija 
dispreġġjattiva, u l-eżempji mogħtijin f’din it-taqsima huma kampjun 
rappreżentattiv biss li, terġa’ u tgħid, jappartjeni għal żewġ esperjenzi 
tradizzjonali – għalkemm tassew persistenti – tal-Maltin: il-festa tar-raħal u 
l-politika. Iżda l-funzjoni nkejjuża, dispreġġjattiva, jew saħansitra żeblieħa 
tat-teknika ironika tmur sew lil hinn mill-konfini ta’ ġeneru, kuntest jew 
ġerarkija soċjali ċari, għax timraħ f’diversi oqsma kulturali u għamliet ta’ 
tqabbil popolari. 

5. IL- MOTIVAZZJONIJIET JINBIDLU 

Kunċett li ddiskutiet Hutcheon huwa l-impatt emozzjonali tal-ironija meta din 
it-teknika tilħaq il-livell ta’ irritazzjoni, żebliħ, attakk, kif ukoll ta’ umiljazzjoni 
u imbarazzament (18). B’konsegwenza ta’ dan, l-ironija fit-taqbiliet tinstiga 
rispons affettiv differenti f’kull każ, minn rabja sa gost, flimkien ma’ diversi 
gradi ta’ motivazzjoni. Għalhekk, aktarx tfeġġ firxa wiesgħa ta’ emozzjonijiet 
reattivi għall-ironija, dejjem skont min jużaha u għal liema skop. 
 
Il-varjetà emozzjonali pprovokata mir-repertorju espressiv tal-ironist 
hija eżemplifikata tajjeb ħafna f’għadd ta’ taqbiliet Maltin, li jvarjaw minn 
ġeneri tradizzjonali sa oħrajn ta’ oriġini ħafna aktar reċenti. Ngħidu aħna, 
fil-buscades l-istudenti gradwati jagħżlu li jattakkaw qagħdiet umani 
tipiċi (anke relatati mal-qasam li speċjalizzaw fih huma stess) b’taqbiliet li 
jniggżu lill-vittma tagħhom jew li paradossalment jiċċelebraw saħansitra 
n-nuqqasijiet magħrufin tal-professjoni li daħlu għaliha. Fil-kuntesti tal-
buscades, il-motivazzjonijiet ivarjaw maċ-ċirkostanzi u ż-żminijiet jinbidlu li 
l-istudenti jiggradwaw fihom, ngħidu aħna, sitwazzjonijiet politiċi mqanqlin, 
espressjonijiet jew imġibiet magħrufin ta’ figuri pubbliċi, jew avvenimenti 
straordinarji. Hekk iseħħ f’dan l-eżempju b’parodija tal-lingwaġġ tal-kampanja 
elettorali tal-2013: 

L-ilsien Malti,                                                                         
#Tagħnalkoll,                                                                        

Issa aħsbu fina,                                                                     
Agħtuna xogħol!

(Buscade tal-2015 tal-BA fil-Malti)

Iż-żewġ possibbiltajiet kontradittorji tal-ironija li tipproponi Hutcheon jixhdu 
l-versatilità operattiva li biha din l-għodda tgħaddi minn użu affermattiv 
jew kostruttiv għal applikazzjoni aktar negattiva jew distruttiva. L-ironija 
affermattiva tintuża f’għadd ġmielu ta’ taqbiliet ċelebrattivi bħala arma kontra 
xi awtorità jew qawwa dominanti, kif juri dan l-eżempju mit-taqbiliet politiċi li 
Gatt (intervista numru 68) offra għal din ir-riċerka: “Għalxejn l-għedewwa jridu 
jġarrfu l-partit / tal-Malta Labour Party / immexxi mill-perit.” Din it-taqbila 
nħolqot fuq l-innu li kienu jkantaw għaqdiet reliġjużi. Gatt iżid l-osservazzjoni 
li l-Laburisti dawru din it-taqbila b’tali mod li setgħu jinku lill-Isqof Gonzi fi 
żmien l-interdett. Meta l-mira tal-ironija tkun xi aspett tad-diskors pubbliku 
(is-superlattiv fil-mass meetings, il-wegħdiet tal-manifesti elettorali, 
l-intensità tad-dibattiti parlamentari, il-klixejiet fuq il-materjal promozzjonali, 
u l-bqija) tal-politiċi Maltin, okkażjoni bħal tal-buscades tista’ wkoll tadotta, 
b’ton sardoniku jew żuffjettuż, slogan bħal “#Tagħnalkoll” mill-kampanja 
elettorali tal-2013. 

Ir-rima f’dan il-każ tqawwi l-ironija meta tamalgama s-slogan imsemmi mat-
talba għax-xogħol, b’riferiment għall-kampanja elettorali tal-Partit Laburista 
li saħqet tant fuq il-ħtieġa li diversi setturi tax-xogħol isiru “tagħna lkoll” 
bħala garanzija ta’ impjieg. Il-parteċipanta li għaddiet din it-taqbila kixfet, 
madankollu, saff ġdid ta’ ironija meta, hi u tirreferi għall-ilsien Malti nieqes 
minn apprezzament suffiċjenti mill-awtoritajiet, uriet kif il-motiv politiku jista’ 
jittrasforma f’ieħor kulturali u lingwistiku dwar it-twarrib ta’ lsien nazzjonali li 
tassew huwa tal-poplu kollu (“#Tagħnalkoll”). 

Il-motivi jkomplu jitħalltu, u f’dan is-sens isiru problematiċi, permezz tas-
simbolu (“#”) li jevoka l-attiviżmu diġitali f’ġieħ kawża pubblika mifruxa 
bil-mezzi soċjali, li tista’ tinftiehem bħala attakk ieħor fuq il-kultura kultant 
invażiva tas-slogans fl-attiviżmu politiku jew soċjali. Iżda dan il-kumpless 
ta’ motivi ironiċi jista’ jissarraf f’narrattiva kritika: minħabba l-iżbalji 
grammatikali u ortografiċi li jidhru fl-użu pubbliku tal-Malti, toħroġ weħidha 
l-mistoqsija jekk huwiex qiegħed isir sforz istituzzjonali suffiċjenti biex 
jiġu impjegati gradwati fil-Malti li, ngħidu aħna fix-xandir, jagħtu lil-lingwa 
nazzjonali (“tagħna lkoll”) id-dinjità fundamentali ta’ kitba korretta. 

Skontha, sabiex dan il-messaġġ jitberraħ mal-pubbliku, speċjalment mal-
awtoritajiet ikkonċernati, tpinġiet it-taqbila b’kuluri jgħajtu fuq liżar imperreċ 
max-xarabank li żaret diversi postijiet, fejn setgħu anke jinżlu jxandru 
t-taqbiliet tagħhom bil-mod orali brijuż tipiku tal-okkażjoni.

6. IL-ĦTIEĠA TAL-INTENSIFIKAZZJONI

Waħda mill-intenzjonijiet espliċiti u familjari tal-ironija hija l-użu tagħha bl-
iskop li jiġi enfasizzat punt, imqar f’konverżazzjoni ta’ kuljum, u anke f’taqbiliet 
sempliċi bħal:  

Tista’ tkun ċajtier jew serju,
għax minn hawn għaċ-ċimiterju, 

u jekk titlef ir-raġuni, 
itellgħuk għal ta’ Frankuni. 5

(Mark Attard, intervista numru 78)

 
Għal xi kritiċi tal-ironija, din il-funzjoni enfatika iżda wkoll meqjusa hija 
pożittiva għax meħtieġa f’sitwazzjonijiet prattiċi li jitolbu rispons immedjat, 
u ħafna drabi oħra għax timmotiva preċiżjoni ikbar tas-suġġett ikkomunikat, 
ngħidu aħna, li minn din id-dinja m’għandna xejn għax kull bniedem, ġej minn 
liema klassi soċjali ġej, qed jaħdem u jistinka għal sitt piedi trinka, kif jidher 
f’dan l-eżempju mingħand żewġ parteċipanti f’din ir-riċerka: 

Koċċ trab u erba’ kaptelli,
u ħarja f’wiċċ il-flus li kelli!

(Nicolette Vella, intervista numru 20)

 
Din il-funzjoni ironika ta’ rinfurzar ġieli ġiet meqjusa sekondarja għal skopijiet 
aktar essenzjali minnha. Filwaqt li l-biċċa l-kbira tad-diskussjonijiet ta’ din il-
funzjoni ta’ rinfurzar jagħtu ftit jew xejn mertu evalwattiv lill-ironija, Hutcheon 
taħseb li anke l-approvazzjoni jew id-diżapprovazzjoni tal-għarfien tal-ironija 
tista’ tikkostitwixxi involviment, u allura valur, emozzjonali, imqar bl-iċken 
reazzjoni evalwattiva (17). Il-logħob bil-kliem fit-taqbiliet tal-buscades, ngħidu 

5  Parti minn din it-taqbila hija identika għat-taqbila ironika li ta Eddie Calleja “Kollox bil-Maqlub” f’intervista 
numru 80.

L-ilsien Malti,                                                                         
#Tagħnalkoll,                                                                        

Issa aħsbu fina,                                                                     
Agħtuna xogħol!

(Buscade tal-2015 tal-BA fil-Malti)

Iż-żewġ possibbiltajiet kontradittorji tal-ironija li tipproponi Hutcheon jixhdu 
l-versatilità operattiva li biha din l-għodda tgħaddi minn użu affermattiv 
jew kostruttiv għal applikazzjoni aktar negattiva jew distruttiva. L-ironija 
affermattiva tintuża f’għadd ġmielu ta’ taqbiliet ċelebrattivi bħala arma kontra 
xi awtorità jew qawwa dominanti, kif juri dan l-eżempju mit-taqbiliet politiċi li 
Gatt (intervista numru 68) offra għal din ir-riċerka: “Għalxejn l-għedewwa jridu 
jġarrfu l-partit / tal-Malta Labour Party / immexxi mill-perit.” Din it-taqbila 
nħolqot fuq l-innu li kienu jkantaw għaqdiet reliġjużi. Gatt iżid l-osservazzjoni 
li l-Laburisti dawru din it-taqbila b’tali mod li setgħu jinku lill-Isqof Gonzi fi 
żmien l-interdett. Meta l-mira tal-ironija tkun xi aspett tad-diskors pubbliku 
(is-superlattiv fil-mass meetings, il-wegħdiet tal-manifesti elettorali, 
l-intensità tad-dibattiti parlamentari, il-klixejiet fuq il-materjal promozzjonali, 
u l-bqija) tal-politiċi Maltin, okkażjoni bħal tal-buscades tista’ wkoll tadotta, 
b’ton sardoniku jew żuffjettuż, slogan bħal “#Tagħnalkoll” mill-kampanja 
elettorali tal-2013. 

Ir-rima f’dan il-każ tqawwi l-ironija meta tamalgama s-slogan imsemmi mat-
talba għax-xogħol, b’riferiment għall-kampanja elettorali tal-Partit Laburista 
li saħqet tant fuq il-ħtieġa li diversi setturi tax-xogħol isiru “tagħna lkoll” 
bħala garanzija ta’ impjieg. Il-parteċipanta li għaddiet din it-taqbila kixfet, 
madankollu, saff ġdid ta’ ironija meta, hi u tirreferi għall-ilsien Malti nieqes 
minn apprezzament suffiċjenti mill-awtoritajiet, uriet kif il-motiv politiku jista’ 
jittrasforma f’ieħor kulturali u lingwistiku dwar it-twarrib ta’ lsien nazzjonali li 
tassew huwa tal-poplu kollu (“#Tagħnalkoll”). 

Il-motivi jkomplu jitħalltu, u f’dan is-sens isiru problematiċi, permezz tas-
simbolu (“#”) li jevoka l-attiviżmu diġitali f’ġieħ kawża pubblika mifruxa 
bil-mezzi soċjali, li tista’ tinftiehem bħala attakk ieħor fuq il-kultura kultant 
invażiva tas-slogans fl-attiviżmu politiku jew soċjali. Iżda dan il-kumpless 
ta’ motivi ironiċi jista’ jissarraf f’narrattiva kritika: minħabba l-iżbalji 
grammatikali u ortografiċi li jidhru fl-użu pubbliku tal-Malti, toħroġ weħidha 
l-mistoqsija jekk huwiex qiegħed isir sforz istituzzjonali suffiċjenti biex 
jiġu impjegati gradwati fil-Malti li, ngħidu aħna fix-xandir, jagħtu lil-lingwa 
nazzjonali (“tagħna lkoll”) id-dinjità fundamentali ta’ kitba korretta. 

Skontha, sabiex dan il-messaġġ jitberraħ mal-pubbliku, speċjalment mal-
awtoritajiet ikkonċernati, tpinġiet it-taqbila b’kuluri jgħajtu fuq liżar imperreċ 
max-xarabank li żaret diversi postijiet, fejn setgħu anke jinżlu jxandru 
t-taqbiliet tagħhom bil-mod orali brijuż tipiku tal-okkażjoni.

6. IL-ĦTIEĠA TAL-INTENSIFIKAZZJONI

Waħda mill-intenzjonijiet espliċiti u familjari tal-ironija hija l-użu tagħha bl-
iskop li jiġi enfasizzat punt, imqar f’konverżazzjoni ta’ kuljum, u anke f’taqbiliet 
sempliċi bħal:  

Tista’ tkun ċajtier jew serju,
għax minn hawn għaċ-ċimiterju, 

u jekk titlef ir-raġuni, 
itellgħuk għal ta’ Frankuni. 5

(Mark Attard, intervista numru 78)

 
Għal xi kritiċi tal-ironija, din il-funzjoni enfatika iżda wkoll meqjusa hija 
pożittiva għax meħtieġa f’sitwazzjonijiet prattiċi li jitolbu rispons immedjat, 
u ħafna drabi oħra għax timmotiva preċiżjoni ikbar tas-suġġett ikkomunikat, 
ngħidu aħna, li minn din id-dinja m’għandna xejn għax kull bniedem, ġej minn 
liema klassi soċjali ġej, qed jaħdem u jistinka għal sitt piedi trinka, kif jidher 
f’dan l-eżempju mingħand żewġ parteċipanti f’din ir-riċerka: 

Koċċ trab u erba’ kaptelli,
u ħarja f’wiċċ il-flus li kelli!

(Nicolette Vella, intervista numru 20)

 
Din il-funzjoni ironika ta’ rinfurzar ġieli ġiet meqjusa sekondarja għal skopijiet 
aktar essenzjali minnha. Filwaqt li l-biċċa l-kbira tad-diskussjonijiet ta’ din il-
funzjoni ta’ rinfurzar jagħtu ftit jew xejn mertu evalwattiv lill-ironija, Hutcheon 
taħseb li anke l-approvazzjoni jew id-diżapprovazzjoni tal-għarfien tal-ironija 
tista’ tikkostitwixxi involviment, u allura valur, emozzjonali, imqar bl-iċken 
reazzjoni evalwattiva (17). Il-logħob bil-kliem fit-taqbiliet tal-buscades, ngħidu 

5  Parti minn din it-taqbila hija identika għat-taqbila ironika li ta Eddie Calleja “Kollox bil-Maqlub” f’intervista 
numru 80.

aħna, ftit li xejn jirrikjedi sforz evalwattiv għax jingħad bl-iskop li jasal għand il-
poplu bil-ħeffa tal-ħars u s-smigħ (ipprovokati bil-briju tal-okkażjoni). 
 
L-istudenti ggradwati tal-B.Com tal-2020 li ċċelebraw l-istess gradwazzjoni 
fl-2021 minħabba l-imxija tal-COVID-19 għażlu li jiftħu s-sensiela ta’ botti 
tipiċi tal-buscade bil-frażi “nimsħu l-art B.Com” miktuba bi kliem ikkulurit 
fuq wieħed mil-liżari li jagħtu forma viżwali lid-diskors ivversifikat oralment. 
Il-paranomasja bit-titlu tal-kors tikseb id-dikotomija semantika mixtieqa 
f’wieħed mit-tliet livelli ta’ ambigwità grammatikali: lessikali, sintattiku jew 
fonoloġiku, għax huwa sewwasew l-aħħar livell fonoloġiku li qiegħed inissel 
il-logħob bejn it-titlu ta’ programm ta’ studji fil-livell universitarju (B.Com) 
u l-kelma omonimika “bikom,” impliċitament indirizzata lill-professjonijiet 
l-oħra li skont il-kelliema jinsabu taħthom.  

Din il-botta mmotivat rispons bl-istess ġeneru mill-istudenti tal-Liġi, permezz 
ta’ din it-taqbila li dehret ftit ġimgħat wara: 

Kollkom numri u ċuċati, 
awdituri u paprati, 

aħna Liġi u intom B.Com, 
biex ngħoddu flusna ninqdew bikom. 

(Tal-Liġi 2020)                                       

 
Din it-taqbila, maħluqa minn sitwazzjoni ta’ pika msarrfa f’botta u risposta, 
tiżvela rivalità ċajtiera bejn żewġ korsijiet, ċirkostanza komuni li sseħħ f’dawn 
it-tipi ta’ ċelebrazzjonijiet. Din l-ironija pragmatika tqanqal sens ta’ superjorità 
fl-ironist li qed iwessa’ l-ħiliet espressivi tiegħu b’insensittività kontemporanja, 
nuqqas ta’ empatija mal-vittma tiegħu, żewġ effetti (prattiċità u insensittività) 
li Wayne C. Booth jindirizza meta jgħid li l-ironija “toffri tentazzjonijiet speċjali 
għad-dgħufijiet tal-bniedem, speċjalment għall-kburija tiegħu” (44). Dan 
l-irwol kontradittorju jinvolvi inferenza dwar is-superjorità attribwita lill-
ironist, kif ukoll inferenza kumplimentari dwar is-semmiegħ bħala l-vittma, 
ċirkustanza li ġġiegħlu jirritalja bħala l-pazjent tal-ironija. Madankollu, dan 
it-tip ta’ pazjent faċilment jissieħeb mal-ironista, bl-implikazzjoni li jista’ wkoll 
jassumi l-pożizzjoni tiegħu. F’dan ir-rigward, hija relevanti l-osservazzjoni ta’ 
Kenneth Burke dwar l-iskop wara l-viżibilità tal-ironija: il-fatt li l-ironist dejjem 
ikollu kostitwenza jew grupp ta’ segwaċi li jeħtiġilhom jintegraw mal-istess 
perspettiva (15). Fil-kuntest partikulari tal-buscades, din l-integrazzjoni tiġi 
rrinforzata bl-appell imsemmi fuq għal żewġ sensi: is-smigħ (tat-taqbiliet) 

iżda wkoll it-tberriħ viżwali tagħhom fuq lożor, flokkijiet u aċċessorji oħra użati 
mill-istudenti. Dan l-aġir iseħħ biex iqanqal anke studenti minn korsijiet oħra 
biex jirribattu bid-dikjarazzjonijiet ironiċi tagħhom, f’għamla ta’ taqbil ieħor 
korrispondenti. 

Din ir-reċiproċità f’ambjent ta’ rivalità brijuża u ċajtiera kontinwament 
tittrasforma r-rwoli ta’ ironist u vittma, tant li l-korpi studenteski opposti 
jalternaw bejn iż-żewġ funzjonijiet kumplimentari. Kontra ħafna teoristi 
li jemmnu li hija l-ironija li toħloq relazzjoni bejn l-ironist u l-interpretu, 
Hutcheon issostni li l-ironija ma taħdimx waħedha, iżda teħtieġ komunità sħiħa 
biex isseħħ (14). Tabilħaqq, komunità bħal din tissejjaħ “komunità diskursiva” 
li, minkejja d-diskrepanzi ta’ ġo fiha, xorta tistrieħ fuq “in-normi u t-twemmin 
li jikkostitwixxu l-għarfien [komuni] qabel inġibu l-kliem.”   
 
Dan l-argument juri kemm l-ironija titlob li tkun lokalizzata fl-ambjent 
familjari biex wieħed ikun jista’ joqgħod fuq sorsi ġenerali u magħrufin ta’ 
valutazzjoni letterali tal-kliem, ħalli minnha joħroġ ir-reżonanzi ironiċi tiegħu. 
F’konformità mal-argumenti ta’ Hutcheon dwar il-kuntestwalizzazzjoni 
konkreta u kulturali tal-ironija, il-paragun akustiku bejn “B.Com” u “Bikom” 
jista’ jenfasizza d-disparità bejn l-alternattivi rrimati sewwasew għax iż-żewġ 
possibbiltajiet interpretattivi jappartjenu għall-istess kultura akkademika u 
finanzjarja. Fl-istess waqt ir-rima bejn “ċuċati” u “paprati” qiegħda tevoka, 
permezz tal-awtoironija, iċ-ċirkostanza tal-lista l-griża li Malta spiċċat fiha 
fl-2021 u li kienet se tkun impenn ewlieni għal min iggradwa fil-B.Com, kif 
jixhed dan l-eżempju: “Fil-B.Com gradwajna / u l-greylist erdajna” (Buscade 
tal-B.com 2020). Madankollu, waħda mir-reżonanzi umoristiċi ta’ dawn il-fatti 
(fil-frażi li ħolqu tal-B.Com u t-taqbila tal-istudenti tal-Liġi) hija l-inferenza 
inevitabbli li t-tnejn għandhom bżonn jinqdew b’xulxin. 
 
Jonathan Galea (intervista numru 94), stqarr li fir-raħal tiegħu ta’ Ħal Qormi 
l-inkejja tiġġarrab kontinwament minn uħud li jkunu saru biċċa mill-karattru 
tar-raħal. Saħansitra jiftakar lil ommu, li llum għandha madwar 63 sena, 
tirreċta taqbila ironika li biha, meta hi u sħabha kienu iżgħar, kienu jinku raġel 
li f’għajnejhom kien kemxejn stramb fl-ilbies u l-aġir tiegħu: 

Għajn ħamra bħal tat-tonn,
nuċċali bħal t’Albano,

min hu l-Kokì?

(Jonathan Galea, intervista numru 94)                                       

fonoloġiku, għax huwa sewwasew l-aħħar livell fonoloġiku li qiegħed inissel 

Galea jistqarr ukoll li anke llum il-ġurnata għadek issib min jinqeda bit-
taqbiliet ironiċi biex jattakka verbalment lil min jidher eċċentriku jew imqar 
differenti f’komunità bil-komportament u l-kultura normali tagħha. Ngħidu 
aħna, fi żmien iż-żgħożija tiegħu għal ħafna ditti ta’ karozzi kien hemm lista 
ta’ taqbiliet biex lil dak li jkun jizzikawh u jwaqqgħulu l-preġju tal-karozza li 
jkun għadu kemm daħħal. Fost id-diversi aneddoti li jirrakkonta, Galea jistqarr 
li ftit tas-snin ilu sema’ waħda minn dawn it-taqbiliet minn xi Qriema biex 
jizzikaw tabib tar-raħal (magħruf li jitħallas tajjeb ta’ xogħlu) li kien daħħal 
karozza Audi. Skont Galea, il-Qriema, kull darba li jgħaddi dan it-tabib, b’daħka 
żuffjettuża kienu jlissnu dawn il-versi vulgari biex ifakkru, anke b’element 
awtoironiku biswit l-inkejja, fix-xiri tal-karozza minn fuq daharhom:  

Audi,
jien naħxik u l-bajd igawdi.

(Jonathan Galea, intervista numru 94)                                      

Skont Galea u parteċipant ieħor f’din ir-riċerka, bħal dawn it-taqbiliet hemm 
lista sħiħa skont id-ditta tal-karozza jew, xi drabi, anke abbinati ma’ kunjomijiet 
jew prodotti partikolari, ngħidu aħna: “Fiat, / il-bajd jitriegħed.” 6
 
Galea jistqarr li fil-bidu tal-professjoni tiegħu, sewwasew mal-ewwel taħriġ 
prattiku tiegħu bħala edukatur, mhux l-ewwel darba li sema’ t-tfal tal-iskola 
jattakkaw b’taqbiliet ironiċi (li ġieli anke joħolqu huma stess kważi spirtu 
pront maċ-ċirkostanzi) biex jinku lil xulxin. Fi qbil ma’ din l-osservazzjoni, 
għalliem anonimu fost il-parteċipanti stqarr li hu wkoll mhux l-ewwel darba 
li sema’ attakki ironiċi permezz ta’ taqbil anke b’kunjomijiet tal-għalliema 
biex l-istudenti jkabbru xi difetti jew vizzji b’mod karikaturali, kif ukoll biex 
jorbtu sitwazzjonijiet maż-żmien li jkunu fih, ngħidu aħna, din it-taqbila li qal 
student lil għalliem ieħor fi żmien l-elezzjoni tal-2008: “Ara s-Sur Armeni, / int 
tarmani, / u Gonzi jżarmani.” Dwar taqbila oħra li sema’ mingħand l-istudenti 
tiegħu matul it-taħriġ prattiku tal-kors pedagoġiku, versi li jipprovokaw 
student partikulari għax skont it-tfal qabbiela ommu kienet tagħmel xogħol ta’ 
prostituta, Galea jgħaddi l-ġudizzju tiegħu dwar kif il-“Malti-Nisrani [...] iħobb 
ideffes idu fil-feriti ta’ ħaddieħor” (Galea, intervista numru 94). Ironija illi f’ċerti 
mumenti tikseb karattru insensittiv u biered, jekk mhux kattiv, lejn il-qagħdiet 
imbarazzanti u diffiċli ta’ ħaddieħor. L-istudenti bnew l-inkejja tagħhom dwar 

l-omm prostituta fuq id-daqqa u l-kliem ta’ kanzunetta maħluqa fl-istess 
perjodu bħala materjal promozzjonali dwar il-ħanut Tal-Lira:

Lira biss, lira biss,
kollox lira biss,

morru għand omm Nathan
   tieħdu nejka kif imiss.    

  
(Galea, intervista numru 94) 

L-inkejja bl-użu ta’ kanzunetti magħrufin tidher f’ħafna taqbiliet Maltin oħra, 
ngħidu aħna, fil-verżjoni “Lanċa ġejja u oħra sejra,” biex jizzikaw lill-partit ta’ 
Dom Mintoff (“Lanċa ġejja u oħra sejra / il-kaptan bil-pipa f’ħalqu / jidderieġi 
l-interdett”). 7 Barra minn hekk, skont Żahra, f’intervista (numru 77) li saritlu 
bħala parti minn din ir-riċerka, fil-ħamsinijiet u fil-bidu tas-sittinijiet jiftakar 
li kien hemm bħal żewġ gruppi kontra xulxin: min iżomm ma’ Elvis u min 
ma’ Pat Boone. Elvis kien beda bir-rock and roll, stil mużikali meqjus bħala 
avant-garde fil-perjodu, mentri Pat Boone kien il-kantant meqjus bħala aktar 
ġentili, b’kanzunetti kemxejn aktar romantiċi. Billi oħtu kienet tippreferi lil Pat 
Boone, kien konxju tal-pika bejn iż-żewġ gruppi ta’ segwaċi bħala motivazzjoni 
għall-attakki ironiċi bħal dan li jsegwi kontra Elvis, mibni fuq il-melodija tal-
kanzunetta ta’ Tony Dallara “Come Prima”:

Come prima,
Elvis bhima,
sħabu wkoll.

Kemm jitqanżah
biex ikanta,

’r-rock and roll.

(Żahra, intervista numru 77)

L-ewwel vers jinkludi l-frażi tal-bidu ta’ din il-kanzunetta popolari biex 
tinġibed l-attenzjoni fuq it-tifsira tal-kwotazzjoni mit-Taljan: “Come 
prima.” Iżda t-tifsira u l-kuntest oriġinali malajr jiġu bbanalizzati għal ġo 
sekwenza akustika (“Come Prima, / Elvis bhima”) li, madankollu, iżżomm 

6   Minbarra l-intervista ta’ Galea tista’ tisma’ intervisti oħra (numru 91 u 92) li matulhom intqalu għadd ta’ taqbiliet 
ironiċi u vulgari li jinkludu ditti u prodotti varji.

7   Tista’ tara wkoll x’qal Alfred C. Sant dwar din it-taqbila ironika f’taħdita dwar il-kanzunetti tal-festival L-Għanja tal-
Poplu minn din il-ħolqa: https://www.youtube.com/watch?v=UEmVTQfSvcE

ukoll konnessjoni sintattika u loġika: bħal qabel (jew dejjem) il-kantant u 
“sħabu wkoll” baqgħu b’natura annimaleska, paragun temporalment estiż li 
b’implikazzjoni jgħaddi għal fuq l-imġiba tiegħu fl-istil ta’ kant rock and roll. 
Din l-iskema ta’ assoċjazzjonijiet akustiċi u sintattiċi tilħaq il-kulminu tagħha 
fi tqanżiħ korporali daqskemm imleħħen li jkompli jpoġġi lill-figura magħrufa 
fir-renju organiku u primittiv tal-bhejjem. 

Kif kontinwament ifakkru studjużi bħal Hutcheon u Muecke, wieħed mill-
motivi ewlenin fl-użu tal-ironija huwa l-intenzjoni ta’ kelliema li joħolqu effett 
sarkastiku billi jikkuntrastaw il-kelma mas-sitwazzjoni li jinsabu fiha. Xi drabi, 
ix-xewqa f’kuntrast maċ-ċirkustanzi ċaħħada taġixxi bħala motivazzjoni. 
Għalhekk, jeħtieġ li s-semmiegħa jagħrfu s-sitwazzjoni biex jifhmu kif qiegħda 
titħaddem l-ironija. Ir-rikonoxximent ta’ diskors mingħajr tifsira litterali minnu 
nnifsu jimmotiva lis-semmiegħa biex isolvu d-diskrepanza: aktar ma tkun 
kbira d-diskrepanza, aktar tkun kbira d-dissonanza u, konsegwentement, aktar 
tkun b’saħħitha l-motivazzjoni. In-natura tal-ironija tista’ tkun l-aktar ċara fejn 
ix-xafra kritika taqta’ miż-żewġ naħat, qagħda li tagħmel il-motivazzjoni doppja 
aktar evidenti. L-istess kelma jista’ jkollha effetti pragmatiċi opposti billi tiġi 
aċċettata minn uħud, saħansitra jekk polemikuża u trasgressiva, iżda titqies 
insulenti minn oħrajn għax dak li hu pjaċevolment sovversiv għal xi wħud jista’ 
jkun offensiv għal oħrajn.
 
Dan l-artiklu wera kemm jista’ jkun estensiv, metamorfiku u eteroġenju 
l-kumpless ta’ motivazzjonijiet wara l-funzjonalità ironika, li tista’ topera fi 
gradi ta’ intensifikazzjoni nkejjuża jew pikuża, biex taqta’ fil-laħam il-ħaj, iżda 
tista’ wkoll taħdem b’modi tassew sottili, f’kuntesti privati jew ristretti li mhux 
dejjem ikunu maħsuba biex jinqasmu mal-vittma jew ma’ oħrajn.

Glossarju
ironija tad-destin
cosmic irony
It-tentattivi inutli kollha biex dak li jkun jibdel ix-xorti inevitabbli tiegħu. Din it-teknika 
sikwit tindirizza l-imġiba tal-individwu li, minkejja l-isforzi kollha (aktar ironizzati 
aktar ma jkunu frekwenti) biex jaħrab minn destin ikrah, jasal xorta waħda fil-qagħda 
skartata minnu b’serje ta’ kombinazzjonijiet u azzjonijiet tiegħu stess.

ironija Romantika
Romantic irony
Fl-ironija Romantika l-awtur jiddieħak bih innifsu, inaqqas is-serjetà apparenti ta’ 
xogħlu b’ġesti awtoriflessivi li jispustawh għal waqt qasir barra t-test ivversifikat biex 
juru li l-qagħda hija maħluqa, mhux reali. L-awtur ta’ din l-għamla ta’ ironija jkun ħoloq 
teknika deliberatament intenzjonata biex ix-xogħol tiegħu ma jittiħidx b’serjetà żejda.

ironija tas-sitwazzjoni
situational irony
Fl-ironija tas-sitwazzjoni, il-qagħda tal-affarijiet tkun differenti minn dak li s-sens 
komun jindika li hi, li se tkun jew li għandha tkun. Din it-tip ta’ ironija sseħħ meta 
ċ-ċirkustanzi jinvolvu elementi kontradittorji, b’tali mod li s-sitwazzjoni tidher qiegħda 
ddur kontra tagħha nnifisha. L-ironija tas-sitwazzjoni spiss tintuża biex tesponi 
l-ipokresija u l-inġustizzja.

ironija Sokratika
Socratic irony
Din it-tip ta’ ironija sseħħ meta f’argument individwu juża l-metodu ta’ Sokrate 
billi jistaqsi mistoqsijiet sempliċi mhux biex jistenna t-tweġiba, imma biex jitqajjem 
l-argument, bl-implikazzjoni ta’ opinjonijiet diversi jew xejriet ġodda dwar suġġett li sa 
ftit qabel deher magħluq u ċert.

ironija verbali
verbal irony
Mal-ewwel daqqa ta’ għajn l-ironija verbali sseħħ meta n-nies jgħidu l-oppost ta’ dak 
li jridu jfissru. Aktarx li dan huwa l-aktar tip komuni ta’ ironija. Il-qarrejja jintebħu 
li dikjarazzjoni hija ironika għax ikunu midħla tas-sitwazzjoni jew għax jingħataw 
sfumatura ġdida għall-espressjoni jew diskrepanza sottili fiha permezz ta’ xi 
modulazzjoni fil-leħen, jew xi aċċenn fiżiku bil-wiċċ jew bil-ġisem.

